
வாழ்க்கை உண்மைகள்

இன்றுபுதி தாய்ப்பிறந்தோம் என்று நீவிர்

எண்ணமதைத் திண்ணமுற இசைத்துக் கொண்டு

தின்றுவிளை யாடியின்புற் றிருந்து வாழ்வீர்;

தீமையெலாம் அழிந்துபோம் திரும்பி வாரா?”

என்று அறிவுரை கூறுவார். இன்னொரு பாடலில் நெஞ்சை நோக்கிப் பேசுவார் :

ஏழிை நெஞ்சே! வாழி! நேர்மையுடன் வாழி! வஞ்சக் கவலைக் கிடங்கொடேல் மன்னோ! தஞ்ச முண்டு சொன்னேன் - செஞ்சுடர்த் தேவன் சேவடி நமக்கே** கவலைக்கிடங்கொடாமல் உமைக்கினிய மைந்தன் சேவடியைத் தஞ்சமெனக் கொள்ளுமாறு அறிவுரை கூறுவார்.

பொறுமையின் பெருமை : பொறுத்தவர் பூமி ஆள்வார்: என்ற பழமொழியினை எடுத்துக்காட்டிப் பொறுமையின் பெருமை யினை விளக்குவார். அவனியிலே பொறையுடையான் தேவன் என்று புகழப்பெறுவான். பொறையுடைமைக்கு எடுத்துக்காட்டாக விளங்கு பவன் யுதிட்டிரன், அறக்கடவுளின் புதல்வனான இவன் நெடுநாள் செங்கோலாச்சிப் புவியைக் கர்த்தான். இறுதியில் பொறுமை நெறி தவறித் தம்பியருடன் (துரியோதனாதியோருடன்) போரிட் டுப் பாரதத்தைப் போரில் அழித்தான்; பூமியில் வறுமையையும் நிறுத்திவிட்டு மலைமீது சென்று தவமியற்றி வானுலகம் சென்றான். பொறையுடைமை தவறியதால் தருமன் வாழ்க்கை சீர்கெட்டுப் போனதை எடுத்துக் காட்டிப் பொறுமையின் இன்றியமையாமையை விளக்குகின்றார் கவிஞர்.

பொறாமையின் கேடு : பாஞ்சாலி சபதத்தில், துரியோத னனை நடுவாக வைத்து இந்த உண்மை விளக்கப்பெறுகின்றது. இராசசூயப் பெருவேள்வியினால் பாண்டவர்க்கு வந்த ஏற்றத்தைக் கண்டு துரியோதனன் மனம் புழுங்கி நைகின்றதைக் கவிஞர். பல பாடல்களில் (1.5 : 19-38) எடுத்துக் காட்டுகின்றார். எண்ணிவாத பொருட்குவையும், யாங்கனும் செலும் சக்கர மாண்பும் வார்கடல் பெருஞ்சேனையையும் கொண்டு இந்திர போகங்களைத் துய்க்கும் வாய்ப்பிருந்தும்,

பாண்டவர் முடியுயர்த்தே-இந்தப்

பார்மிசை யுலவிடு நாள்வரை நான் 32. வே. பா : சென்றது மீளாது. 33. தோ. பா: வி. நா. மா. 24. அடி (16-20). ப. 10










[image: ]

[image: ]

"https://ta.wikisource.org/w/index.php?title=பக்கம்:பாரதீயம்.pdf/161&oldid=681186" இலிருந்து மீள்விக்கப்பட்டது


					பகுப்பு: 	மெய்ப்பு பார்க்கப்படாதவை




				

			
			
		

		
			

		 இப்பக்கம் கடைசியாக 20 மார்ச்சு 2018, 05:06 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

